
Deva Munayashchakrita Shri Ganesha Stuti

ದೇವಾ ಮುನಯಶ್ಚಕೃತಾ ಶ್ರೀಗಣೇಶಸ್ತುತಿಃ

ದೇವಾ ಮುನಯಶ್ಚೋಚುಃ .
ನಮೋ ವಿಘ್ನಸ್ವರೂಪಾಯ !ನಮಸ್ತೇ ವಿಘ್ನಹಾರಿಣೇ ! ..೨೫..

ನಮಸ್ತೇ ಸರ್ವರೂಪಾಯ !ಸರ್ವಸಾಕ್ಷಿನ್!ನಮೋಽಸ್ತುತೇ .

ನಮೋ ದೇವಾಯಮಹತೇ !ನಮಸ್ತೇ ಜಗದಾದಯೇ ! ..೨೬..

ನಮಃ ಕೃಪಾನಿಧೇ ! ತುಭ್ಯಂ ಜಗತ್ಪಾಲನ ಹೇತವೇ ! .

ನಮಸ್ತೇ ಪೂರ್ಣತಮಸೇ !ಸರ್ವಸಂಹಾರಕಾರಿಣೇ ..೨೭..

ನಮಸ್ತೇ ಭಕ್ತವರದ !ಸರ್ವದಾತ್ರೇ !ನಮೋ ನಮಃ .
ನಮಸ್ತೇಽನನ್ಯಶರಣ !ಸರ್ವಕಾಮಪ್ರಪೂರಕ ! ..೨೮..

ನಮಸ್ತೇ ವೇದವಿದುಷೇ !ನಮಸ್ತೇ ವೇದಕಾರಿಣೇ ! .

ಕಮನ್ಯಂ ಶರಣಂಯಾಮಃ ಕೋ ನು ನಃ ಸ್ಯಾದ್ ಭಯಾಪಹ ..೨೯..

ಅಕಾಲ ಏವ ಪ್ರಲಯಃ ಕಥಂ ಲಬ್ಧೋ ಜನೈರಯಂ .

ಹಾ ಗಜಾನನ !ದೇವೇಶ !ಹಾ ಹಾ ವಿಘ್ನಹರಾವ್ಯಯ ! ..೩೦..

ಸರ್ವೇಷಾಂ ಮರಣೇ ಪ್ರಾಪ್ತೇ ಕಥಮಸ್ಮಾನುಪೇಕ್ಷಸೇ .

ಇತಿ ತದ್ವಚನಂ ಶ್ರುತ್ವಾ ಕರುಣಾಬ್ಧಿರ್ಗಜಾನನಃ ..೩೧..

ಆವಿರಾಸೀತ್ ಪುರಸ್ತೇಷಾಂ ಶಿಶುರೂಪೋಽರಿಭೀತಿಹಾ .

ಬಿಭ್ರತ್ ಕಮಲನಯನೇ ಶತಚಂದ್ರನಿಭಾನನಂ ..೩೨..

ಕೋಟಿಸೂರ್ಯಪ್ರಭಾಜಾಲಃ ಕೋಟಿಕಂದರ್ಪಜಿದ್ವಪುಃ .
ಕುಂದಕುಡ್ಮಲಶೋಭಾಜಿದ್ದಶನೋಽಧರಬಿಂಬಜಿತ್ ..೩೩..

ಉನ್ನಸೋ ಭೃಕುಟೀಚಾರುನಯನಃ ಕಂಬುಕಂಠಯುಕ್ .

ವಿಶಾಲವಕ್ಷಾ ಜಾನುಸ್ಪೃಗ್ಭುಜದ್ವಯಯುತೋ ಬಲೀ ..೩೪..

ಗಂಭೀರನಾಭಿವಿಲಸದುದರೋಽತಿಲಸತ್ಕಟಿಃ .
ರಂಭಾಶೋಭಾಪರಿಸ್ಪರ್ದ್ಧಿಗುರುರುಶ್ಚಾಸಜಾನುಯುಕ್ ..೩೫..

ಸುಚಾರುಜಂಘಾಗುಲ್ಫಶ್ರೀವಿಲಸತ್ಪಾದಪದ್ಮಕಃ .
ನಾನಾಲಂಕಾರಶೋಭಾಢ್ಯೋ ಮಹಾರ್ಘವಸನಾವೃತಃ ..೩೬..

ಏವಂ ದೇವಂ ನಿರೀಕ್ಷ್ಯೈವ ನಗರಸ್ಯ ಪುರೋ ಭುವಿ .

ಉತ್ತಸ್ಥುರ್ದೇವಮುನಯೋ ಜಯಶಬ್ದಪುರಃಸರಂ ..೩೭..

ದೇವಾ ಮುನಯಶ್ಚಕೃತಾ ಶ್ರೀಗಣೇಶಸ್ತುತಿಃ

ಪ್ರಣೇಮುರ್ದಂಡವದ್ ಭೂಮೌ ಶಕ್ರಂ ದೇವಗಣಾಯಥಾ .

ಇತಿ ದೇವಾಮುನಿಭಿಶ್ಚಕೃತಾ ಶ್ರೀಗಣೇಶಸ್ತುತಿಃ ಸಂಪೂರ್ಣಾ ..

- .. ಶ್ರೀಗಣೇಶಪುರಾಣಂ ಉಪಾಸನಾ (ಪೂರ್ವ)ಖಂಡ . ಅಧ್ಯಾಯ ೬೩ . ೧.೬೩
೨೫-೩೭..

- .. shrIgaNeshapurANaM upAsanA (pUrva)khaNDa . adhyAya 63 . 1.63 25-37..

